
ᒪᑭᒋᐊᖅᑕ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑎᓄᑦ ᑮᓇᐅᔭᖃᖅᑎᑦᑎᕐᓂᒧᑦ 
ᐊᑐᐊᒐᖅ 

 
 

1. ᐱᔾᔪᑎᖓ  

ᒪᑭᒋᐊᖅᑕ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑐᓄᑦ ᑮᓇᐅᔭᖅᑎᑦᑎᓂᕐᒧᑦ ᐱᓕᕆᐊᔅᓴᖅ (ᑖᓐᓇ “ᐱᓕᕆᐊᔅᓴᖅ”) ᑖᓐᓇ ᐊᑐᕐᓂᖅᐹᔪᖅ ᑖᓱᒥᖓ 
ᐊᑐᐊᒐᕐᒥᑦ. ᐱᔾᔪᑎᒋᔭᖓ ᐱᓕᕆᐊᔅᓴᐅᖅ ᐱᖃᖅᑎᑦᑎᔪᒪᓪᓗᑎᑦ ᐃᓚᓕᐅᔾᔨᓂᕐᒥᑦ, ᑮᓇᐅᔭᖃᖅᑎᑦᑎᓂᕐᒥᑦ, ᐊᒻᒪᓗ ᐱᓕᕆᑎᑕᐅᓗᑎᑦ 
ᐃᑲᔪᖅᑕᐅᓂᒃᑯᑦ ᐃᓄᐃᑦ ᐊᖏᖅᑕᐅᓯᒪᔪᑦ ᓯᓚᑦᑐᓴᕐᕕᔾᔪᐊᕐᒥᑦ ᐃᓕᓐᓂᐊᕋᔭᖅᑐᓄᑦ ᐃᓕᓴᕆᔭᐅᔾᔪᑎᑖᕋᔭᖅᑐᓄᑦ.  

ᐊᑦᑐᐊᖓᓂᖃᖅᑐᖅ ᒪᑭᒋᐊᖅᑕ ᐃᓄᐃᑦ ᐃᓕᓴᒍᑎᒃᓴᖏᓐᓄᑦ ᑯᐊᐱᕇᓴᒃᑯᑦ (“ᒪᑭᒋᐊᖅᑕ”) ᑖᓐᓇ ᐊᑕᖐᔪᒥᒃ ᐱᓕᕆᐊᔅᓴᖅ, ᐱᔾᔪᑎᖓ 
ᑖᔅᓱᒪ ᐊᑐᐊᒐᐅᑉ ᐅᖓᑖᓅᖓᒻᒪᑦ ᑮᓇᐅᔭᖃᖅᑎᑦᑎᓂᑐᐃᓐᓇᐅᑉ. ᒪᑭᒋᐊᖅᑕ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᑎᖃᑦᑕᖅᑐᑦ ᐊᓯᖏᑎᒍᑦ 
ᐃᑲᔪᕐᓂᖃᖅᑐᒥᑦ ᐃᓕᓐᓂᐊᕐᓂᕐᒥᑦ, ᐱᓕᒻᒪᒃᓴᕐᓂᕐᒥᑦ, ᐊᒻᒪᓗ ᐃᖅᑲᓇᐃᔭᖅᑎᙳᖅᐸᓪᓕᐊᔪᓄᑦ ᐱᓕᕆᐊᔅᓴᓄᑦ, 
ᐊᔪᕈᓐᓃᖅᓴᑲᓐᓂᕈᓐᓇᖁᓪᓗᒋᑦ ᐃᓄᐃᑦ ᓄᓇᕗᒻᒥ. 

2. ᖃᓄᐃᓕᖓᓂᖓ  

ᐊᑐᐊᒐᖅ ᑖᓐᓇ ᐃᑲᔪᒃᑲᕆᐊᒃᑲᓐᓂᕈᑕᐅᔪᒪᔪᖅ ᑭᒡᒐᑐᖅᑕᐅᑦᑎᐊᖏᓗᐊᖅᑐᓄᑦ ᐃᓄᓐᓄᑦ ᐊᑐᓪᓚᕆᑦᑐᓂᑦ ᒐᕙᒪᒃᑯᓐᓂᑦ ᐊᒻᒪᓗ 
ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐃᖅᑲᓇᐃᔮᓖᑦ ᐃᑲᔪᖅᑕᐅᓗᑎᑦ ᑖᒃᑯᐊ ᐃᓄᐃᑦ ᐃᓕᓐᓂᐊᕆᐊᒃᑲᓐᓂᕈᒪᔪᑦ ᓯᓚᑦᑐᓴᕐᕕᐅᔪᓄᑦ ᐊᒻᒪᓗ 
ᑖᒃᑯᐊ ᐊᐅᓪᓛᖅᑎᕈᓐᓇᖁᓪᓗᒋᑦ ᐊᕝᕕᐊᕈᑎᖃᖏᑦᑐᒃᑯᑦ ᑕᒪᒃᑯᓄᖓ ᐃᓂᒋᔪᓐᓇᖅᑕᖏᓐᓄᑦ ᐃᖅᑲᓇᐃᔮᔅᓴᐅᔪᓄᑦ. ᖃᓄᐃᓕᖓᓂᖓ 
ᐊᑐᐊᒐᐅᑉ ᐃᓗᓕᖃᖅᑐᖅ: 

1. ᐃᓄᐃᑦ ᑐᕌᖓᕕᐅᔪᑦ: ᑖᓐᓇ ᐊᑐᐊᒐᖅ ᐋᖅᑭᓱᖅᑕᐅᓯᒪᔪᖅ ᑐᕌᖓᓂᖃᖅᑎᑕᐅᓪᓗᓂ ᐃᓄᓐᓄᑦ ᐃᓕᓐᓂᐊᕆᐊᖅᓯᒪᔪᑦ, 
ᐅᕝᕙᓘᓐᓃᑦ ᐃᓕᓐᓂᐊᕆᐊᒃᑲᓐᓂᕈᓚᔪᓄᑦ, ᓯᓚᑦᑐᓴᕐᕕᐅᔪᓂᑦ ᐃᓕᓐᓂᐊᕈᑎᓂᑦ. ᐃᓚᒋᔭᐅᓪᓗᑎᑦ ᑭᓯᐊᓂ ᑖᒃᑯᑑᙱᑦᑐᑦ 
ᖁᕝᕙᓯᓐᓂᓕᒻᒥ 12ᒥᑦ ᐊᓂᒍᐃᕋᑖᖅᓯᒪᔪᑦ ᑭᓯᐊᓂᑦᑕᐅᖅ ᑕᒪᒃᑯᐊ ᐃᓕᓐᓂᐊᖅᑏᑦ ᐃᓐᓇᐅᓂᖅᓴᐅᓕᖅᑐᑦ 
ᐃᓕᓐᓂᐊᕆᐊᒃᑲᓐᓂᕈᒪᔪᑦ ᐅᕝᕙᓘᓐᓃᑦ ᐊᓯᐊᓂ ᐃᓕᓐᓂᐊᕈᒪᔪᑦ ᐊᔪᙱᓐᓂᖅᑖᒃᑲᓐᓂᕈᒪᓪᓗᑎᑦ. 

2. ᐃᓕᓐᓂᐊᕐᕖᑦ: ᑖᓐᓇ ᐊᑐᐊᒐᖅ ᐱᖃᓯᐅᔾᔨᓯᒪᔪᖅ ᐃᓕᓐᓂᐊᕆᐊᖃᑦᑕᖅᑐᓄᑦ ᓇᓪᓕᐊᓐᓄᑐᐃᓐᓇᖅ ᓯᓚᑦᑐᓴᕐᕕᓐᓄᑦ 
ᐃᓕᓐᓂᐊᕐᕕᓐᓄᑦ − ᓯᓚᑦᑐᓴᕐᕕᔾᔪᐊᖅ, ᓯᓚᑦᑐᓴᕐᕕᒃ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᓄᑦ ᐃᓕᓐᓂᐊᕐᕕᖏᓐᓂᑦ − ᑕᒪᒃᑯᐊ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓕᓴᕆᔭᐅᔾᔪᑎᑖᖅᑎᑦᑎᔪᓐᓇᕐᓗᑎᑦ ᐃᓕᓴᕆᔭᐅᓯᒪᔪᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ. 

3. ᐃᖅᑲᓇᐃᔮᖃᕐᕕᐅᓪᓗᐊᑕᖅᑐᑦ: ᑐᕌᒐᕆᔭᐅᔫᒐᓗᐊᖅ ᑕᒪᒃᑯᐊ ᐃᓄᐃᑦ ᐊᒥᓲᓂᖅᓴᐅᔪᓐᓇᖅᓯᖁᓪᓗᖏᑦ ᐊᔾᔨᒌᙱᑦᑐᓂᑦ 
ᐃᖅᑲᓇᐃᔭᕐᕕᐅᔪᓂᑦ, ᑖᓐᓇ ᐊᑐᐊᒐᖅ ᓯᕗᓪᓕᖅᐸᐅᔾᔨᓯᒪᔪᖅ ᑕᒪᒃᑯᐊᓂ ᓄᓇᓕᓐᓂᑦ ᓂᐱᐅᔪᑦ ᐱᒻᒪᕆᐅᔪᑦ 
ᐊᑐᓪᓚᕆᖃᑦᑕᖅᑐᓂᑦ, ᓲᕐᓗ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ, ᐃᓕᓐᓂᐊᕐᓂᓕᕆᓂᕐᒥᑦ, ᐃᓪᓗᓕᕆᓂᕐᒥᑦ ᐊᒻᒪᓗ ᒪᑭᒪᔾᔪᑎᔅᓴᑦ, 
ᒐᕙᒪᓕᕆᓂᕐᒥᑦ, ᒪᓕᒐᓕᕆᓂᕐᒥᑦ, ᐊᕙᑎᓕᕆᓂᕐᒥᑦ, ᐃᓕᖅᑯᓯᕐᒥᑦ ᓇᐅᑦᑎᖅᓴᖅᑎᐅᔪᓂᑦ, ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐱᕙᓪᓕᐊᑎᑦᑎᓂᕐᒥᑦ. 

4. ᐃᑲᔪᖅᓱᐃᔾᔪᑏᑦ: ᑖᔅᓱᒪ ᐃᓗᓕᖓᑕ ᖃᓄᐃᓕᖓᓂᖓ ᐃᓚᓕᐅᔾᔨᔪᖅ ᐊᑕᖐᔪᒥᑦ ᐃᑲᔪᖅᓱᐃᔾᔪᑎᓂᑦ ᐃᓕᓐᓂᐊᖅᑎᐅᔪᓄᑦ 
ᓲᕐᓗ ᑮᓇᐅᔭᓂᑦ ᐊᐃᑦᑑᓯᐊᖅᑎᑦᑎᓂᕐᒥᑦ, ᐃᓕᓐᓂᐊᕈᑎᓕᕆᓂᕐᒧᑦ ᐃᑲᔪᖅᑎᓄᑦ ᐱᓕᕆᐊᔅᓇᓂᑦ, ᐊᒻᒪᓗ 
ᐃᖅᑲᓇᐃᔭᕐᕕᒻᒧᑦ−ᐃᓯᖅᑎᑕᐅᕙᓪᓕᐊᓂᕐᒧᑦ ᐱᕕᔅᓴᖃᖅᑎᑦᑎᓂᖅ ᐱᓗᐊᖅᑐᒥᑦ ᐃᓄᓐᓄᑦ ᑐᕌᖓᑎᑕᐅᓯᒪᔪᓂᑦ 
ᐃᓕᓐᓂᐊᖅᑎᓄᑦ. ᑕᒪᒃᑯᐊ ᐃᑲᔪᖅᓱᐃᔾᔪᑎᐅᔪᑦ ᐃᓂᓪᓚᖅᑎᑕᐅᓂᐊᖅᑐᑦ ᑲᑐᔾᔨᓂᒃᑯᑦ ᑕᒪᒃᑯᐊ ᐃᓕᓐᓂᐊᕐᓂᓕᕆᔨᐅᔪᓂᑦ, 
ᒐᕙᒪᒃᑯᑦ ᑎᒥᖁᑎᖏᓐᓂᑦ, ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

5. ᐃᖅᑲᓇᐃᔮᑖᕐᓂᖅ ᐃᓕᓐᓂᐊᕈᑎᖏᓐᓂᑦ ᐱᔭᕇᖅᐸᑦ: ᑖᓐᓇ ᐊᑐᐊᒐᖅ ᐃᓕᓐᓂᐊᕐᓂᑐᐃᓐᓇᕐᒥᑦ ᐱᔾᔪᑎᖃᙱᒻᒪᑦ 
ᑭᓯᐊᓂᑦᑕᐅᖅ ᐱᔾᔪᑎᖃᓪᓚᕆᑦᑐᑦ ᑖᒃᑯᐊ ᐃᖅᑲᓇᐃᔮᒧᑦ ᐊᐅᓪᓛᕈᓐᓇᖁᓪᓗᒋᑦ ᐊᕝᕕᐊᕈᑎᖃᖏᑦᑐᒥᑦ ᐱᖃᑕᐅᔪᓄᑦ. ᑖᓐᓇ 
ᐃᓚᖃᖅᑐᖅ ᐃᖅᑲᓇᐃᔮᓕᕆᓂᕐᒥᑦ ᐃᑲᔪᖅᑕᐅᓂᕐᒥᑦ, ᐃᖅᑲᓇᐃᔮᖅᑖᖅᑎᑕᐅᓂᕐᒥᑦ, ᐊᒻᒪᓗ ᐱᓕᕆᖃᑎᒌᑦᑐᓂᒃ ᒐᕙᒪᒃᑯᓐᓂᑦ 
ᐱᓕᕆᓪᓗᐊᑕᖅᑐᓂᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑖᒃᑯᐊ ᐊᑐᐃᓐᓇᖃᕐᕕᐅᖁᓪᓗᒋᑦ ᐱᕕᔅᓴᖃᖅᑕᐅᓗᑎᑦ ᐃᓄᐃᑦ 
ᐃᓕᓐᓂᐊᕈᑎᖏᓐᓂᑦ ᐊᓂᒍᐃᔪᑦ. 
 

ᑕᒪᒃᑯᐊ ᐃᓗᓕᓪᓚᑦᑖᖏᑦ ᑲᒪᒋᓗᒋᑦ, ᑖᓐᓇ ᐊᑐᐊᒐᖅ ᓴᖅᑭᑎᑦᑎᔾᔪᑕᐅᒍᒪᔪᖅ ᐱᓕᕆᕝᕕᐅᔪᓂᑦ ᑲᓱᖅᑎᑦᑎᓯᒪᓂᕐᒥᑦ ᐃᓄᐃᑦ 
ᐃᓕᓐᓂᐊᖅᑏᑦ ᐱᔪᒪᓂᖃᑦᑎᐊᖁᓪᓗᒋᑦ ᐊᒻᒪᓗ ᐊᔪᕈᓐᓃᖅᓴᖅᑕᐅᓯᒪᓗᑎᑦ ᐊᒻᒪᓗ , ᑭᖑᓂᖓᒍᑦ, ᑖᒃᑯᐊ ᐃᔪᕈᓐᓇᖅᓯᓗᑎᑦ 
ᐃᓱᒪᓕᕈᔾᔨᕕᖃᕈᓐᓇᕐᓂᕐᒥᑦ ᐃᖅᑲᓇᐃᔮᖏᑎᒍᑦ ᒐᕙᒪᒃᑯᓐᓂᑦ ᐱᓕᕆᓪᓗᐊᑕᖅᑐᓂᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

3. ᑐᑭᖏᑦ  
 

ᑲᑐᔾᔨᖃᑎᒌᖑᔪᖅ ᑮᓇᐅᔭᖃᖅᑎᑦᑎᔨᐅᔪᖅ –ᐃᓚᖃᖅᑐᖅ ᐃᓕᓐᓂᐊᕐᕕᐅᔪᓂᑦ, ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ, ᐃᓄᐃᑦ 
ᑎᒥᖏᑦ ᐅᕝᕙᓘᓐᓃᑦ ᓇᒻᒥᓂᖁᑎᒋᔭᐅᔪᖅ ᐃᖅᑲᓇᐃᔮᔅᓴᖃᖅᑎᑦᑎᔪᑦ ᑕᒪᒃᑯᐊ ᐱᕕᔅᓴᖃᖅᑎᑦᑎᔪᑦ ᑮᓇᐅᔭᖃᖅᑎᑦᑎᓂᕐᒥᑦ ᐃᓄᓐᓂᑦ 
ᐃᓕᓐᓂᐊᖅᑎᐅᔪᓂᑦ ᑭᓯᐊᓂ ᑖᒃᑯᐊ ᑕᕝᕙᓂᓪᓚᑦᑖᖅ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᑦᑕᐅᑎᒋᒐᔭᙱᒃᑲᓗᐊᕐᓗᓂ ᐃᓄᓐᓄᑦ.  
ᐃᓄᒃ –ᐃᓄᒃ (ᐊᒥᓱᑦ ᐃᓄᐃᑦ) ᓄᓇᕗᑦ ᐊᖏᕈᑎᖓᓂᑦ ᐊᑎᖃᖃᑕᐅᔪᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐊᑎᖃᖃᑕᐅᔪᑦ 
(NTI) ᐊᑎᖁᑎᖏᓐᓂᑦ ᐊᑎᖃᖃᑕᐅᔪᓄᑦ. 

ᐃᓕᓐᓂᐊᖅᑎ(ᑏᑦ) –ᐃᓄᒃ ᑖᓐᓇ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᕈᒪᔪᖅ ᐃᓕᓴᕆᔭᐅᔾᔪᑎᑖᕐᓂᕐᒥᑦ ᓯᓚᑦᑐᓴᕐᕕᔾᔪᐊᕐᒥᑦ ᐊᒻᒪᓗ 
ᐃᑲᔪᖅᑕᐅᔪᒪᔪᖅ ᑮᓇᐅᔭᖅᑎᒍᑦ ᑖᒃᑯᓇᙵᑦ ᒪᑭᒋᐊᖅᑕᑯᓐᓂᑦ. 
ᐃᓕᓐᓂᐊᖅᑎᓗ ᐊᖏᖃᑎᒌᒍᑎ –ᑳᓐᑐᕌᒃ ᐃᓗᓕᖏᑦ ᐊᒻᒪᓗ ᒪᓕᑦᑕᐅᔭᕆᐊᔩᑦ ᑖᒃᑯᓄᖓ ᒪᑭᒋᐊᖅᑕᑯᓐᓄᑦ ᐊᒻᒪᓗ ᐃᓕᓐᓂᐊᖅᑐᒧᑦ 
ᑮᓇᐅᔭᖅᑎᒍᑦ ᐃᑲᔪᖅᑕᐅᒧᓪᓗ.   
ᓯᓇᑦᑐᓴᕐᕕᔾᔪᐊᕐᒥᑦ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐃᓕᓐᓂᐊᕋᔅᓴᑦ –ᐃᓕᓐᓂᐊᕐᓂᖅ ᐅᕝᕙᓘᓐᓃᑦ ᖁᕝᕙᓯᓂᖅᓴᓄᑦ ᐃᓕᓐᓂᐊᕈᓄᑦ 
ᓯᓚᑦᑐᓴᕐᕕᓐᓂᑦ, ᓯᓇᑦᑐᓴᕐᕕᔾᔪᐊᓂᕐᑦ, ᐅᕝᕙᓘᓐᓃᑦ ᖁᕝᕙᓯᓐᓂᖅᓴᒥᑦ ᐃᓕᓐᓂᐊᕐᕕᐅᔪᑦ ᐃᓕᓴᕆᔭᐅᔾᔪᑎᑖᖅᑎᑦᑎᔪᓐᓇᖅᑐᑦ 
ᐃᓕᓐᓂᐊᕈᑎᖏᓐᓂᑦ ᐱᔭᕇᖅᓯᓗᓂ ᑲᔪᓯᓂᖃᑦᑎᐊᖅᐸᑦ. 

• ᖁᕝᕙᓂᖅᓴᕐᒥᑦ ᐃᓕᓴᕆᔭᐅᔾᔪᑏᑦ ᐃᓚᐅᖃᑕᐅᔪᑦ ᐊᑐᐊᒐᕐᒥᑦ ᑕᕝᕙᓂ: 
o ᓯᓚᑦᑐᓴᕐᕕᒻᒥᑦ ᓯᓇᑦᑐᓴᕐᕕᔾᔪᐊᕐᒥᓪᓘᓐᓃᑦ ᐃᓕᓴᕆᔭᐅᔾᔪᑎ: ᓯᓚᑦᑐᓴᕐᕕᒻᒥᑦ ᓯᓇᑦᑐᓴᕐᕕᔾᔪᐊᕐᒥᓪᓘᓐᓃᑦ 

ᐃᓕᓴᕆᔭᐅᔾᔪᑎ ᑐᓂᔭᐅᓲᑦ ᐃᓕᓐᓂᐊᕈᑎᖏᓐᓂᑦ ᐊᓂᒍᐃᑉᐸᑕ ᓂᕈᐊᒐᕐᒥᓂᒃ ᐃᓕᓐᓂᐊᕋᔅᓴᒥᑦ 
ᐱᓕᕆᔨᒻᒪᕆᙳᖅᓴᓂᕐᒥᓪᓘᓐᓃᑦ. 

o ᓯᓇᑦᑐᓴᕐᕕᕐᔪᐊᕐᒥᑦ ᐃᓕᓴᕆᔭᐅᔾᔪᑎ ᐱᓕᕆᒻᒪᕆᙳᖅᓴᓂᕐᒧᑦ: ᖁᕝᕙᓯᓐᓂᖅᓴᖅ ᐃᓕᓐᓂᐊᕋᔅᓴᖅ ᑭᖑᓂᖓᒍᑦ 
ᓯᓚᑦᑐᓴᕐᕕᒻᒥᑦ ᐃᓕᓴᕆᔭᐅᔾᔪᑎᑖᓚᐅᖅᑎᓪᓗᒍ ᐃᓕᓐᓂᐊᖅᑕᖓ ᐊᑕᐅᓯᕐᒧᑦ ᑐᕌᖓᓂᖃᖅᑐᖅ 
ᐱᓕᕆᔨᒻᒪᕆᙳᖅᓴᓂᕐᒧᑦ ᖃᐅᔨᒪᓂᖅᑖᕐᓗᓂ ᐅᕝᕙᓘᓐᓃᑦ ᑐᑭᓇᓱᐊᕐᓂᕐᒧᑦ ᖃᐅᔨᓴᕐᓂᕐᒥᑦ. 

o ᓘᑦᑖᙳᕐᓂᕐᒧᑦ ᐃᓕᓴᕆᔭᐅᔾᔪᑎ (Ph.D.): ᖁᑦᑎᓂᖅᐹᖅ ᐃᓕᓴᕆᔭᐅᔾᔪᑎᓂᑦ ᓯᓚᑦᑐᓴᕐᕕᔾᔪᐊᕐᒥᑦ 
ᐃᓕᓐᓂᐊᕈᑎᓕᕆᓂᕐᒧᑦ ᑎᑭᐅᑎᔭᐅᔪᓐᓇᖅᑐᖅ, ᑖᓐᓇ ᐅᑭᐅᒐᓚᓐᓄᑦ ᓯᓇᑦᑐᓴᕐᕕᒻᒥ ᐃᓕᓐᓂᐊᖅᑕᐅᔭᕆᐊᓲᖅ 
ᐱᖃᓯᐅᑎᓗᒍᓗ ᖃᐅᔨᓴᖅᑕᐅᓂᖃᕐᓂᖓ ᐱᓕᕆᐊᔅᓴᖓ ᐊᖏᔪᐊᓘᓪᓗᓂ ᑐᑭᓯᓇᓱᐊᕐᓂᕐᒧᑦ ᖃᐅᔨᓴᕈᑎᒋᓯᒪᔭᓂᑦ 
ᐱᔭᕇᕈᑎᒋᓂᐊᖅᑕᖓᓐᓂᒃ ᐃᓕᓐᓂᐊᕈᑎᖓ ᖃᓄᐃᑦᑑᓂᖓ ᒪᓕᓪᓗᒍ ᐅᓂᒃᑳᓕᐊᕆᓯᒪᔭᖓ. 

ᐃᓕᓐᓂᐊᕈᑎᖏᑦ ᐊᑭᓕᖅᓱᐃᔪᑦ –  ᑮᓇᐅᔭᓕᕆᓂᕐᒧᑦ ᐊᖏᖃᑎᒌᒍᑎᖓ ᐃᓕᓐᓂᐊᖅᑎᐅᓪᓗ ᐊᒻᒪᓗ ᑖᒃᑯᓇᙵᑦ ᒪᑭᒋᐊᖅᑕᑯᓐᓂᑦ. 
 
4. ᐊᑐᐊᒐᐅᑉ ᑎᑎᕋᖅᓯᒪᓂᖓ 

ᒪᑭᒋᐊᖅᑕᒃᑯᑦ ᐊᖏᖅᓯᒪᓂᖃᕈᑎᒋᒻᒪᕆᒪᒍ ᐃᓕᓐᓂᐊᖅᑏᑦ ᑖᒃᑯᐊ ᑲᔪᖅᓴᖅᑕᐅᑐᐃᓐᓇᖏᓪᓗᑎᑦ ᑭᓯᐊᓂᓕ ᐃᑲᔪᖅᑕᐅᓂᖃᑦᑎᐊᕐᓗᑎᑦ 
ᓯᓇᑦᑐᓴᕐᕕᐅᔪᓂᑦ ᐃᓕᓐᓂᐊᕐᓂᖃᖅᑎᓪᓗᒋᑦ, ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᐊᕝᕕᐊᕈᑎᖃᖏᓪᓗᑎᑦ ᐃᓕᔭᐅᑐᐃᓐᓇᕈᓐᓇᕐᓗᑎᑦ 
ᑕᒪᒃᑯᓄᖓ ᐱᒻᒪᕆᐅᔪᓄᑦ ᐃᖅᑲᓇᐃᔮᓄᑦ ᒐᕙᒪᒃᑯᓐᓂᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ. ᑕᐃᒪᐃᑦᑑᓂᖓᓄᑦ: 

1. ᒪᑭᒋᐊᖅᑕ ᐃᓚᒋᐊᕈᑎᓂᑦ ᑮᓇᐅᔭᖃᖅᑎᑦᑎᔨᐅᖃᑦᑕᕐᓂᐊᖅᑐᑦ ᑐᕌᖓᔪᓂᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ ᓯᓇᑦᑐᓴᕐᕕᐅᔪᓂᑦ 
ᐃᓕᓐᓂᐊᖅᑐᓄᑦ ᑖᒃᑯᐊᓗ ᑮᓇᔭᓂᑦ ᐃᑲᔫᓯᐊᖃᑦᑕᕐᓗᑎᑦ ᐊᓯᖏᓐᓂᑦ ᑲᑐᔾᔨᖃᑎᒌᖑᔪᓂᑦ.  

2. ᒪᑭᒋᐊᖅᑕ ᐃᑲᔪᕐᓂᐊᖅᑐᑦ ᑲᒪᔨᐅᓂᕐᒥᑦ ᐃᖅᑲᓇᐃᔮᒧᑦ−ᐃᓕᕙᓪᓕᐊᓂᕐᒧᑦ ᐃᓕᓐᓂᐊᖅᑐᓂᑦ ᐊᑐᓂᑦ ᐃᓛᒃᑰᖅᑎᖓᓗᒋᑦ 
ᑕᒪᒃᑯᓄᖓ ᐱᔪᒪᓂᖃᖅᑐᓄᑦ, ᐱᓕᕆᖃᑎᒋᓗᒋᑦ ᓯᓚᑦᑐᓴᕐᕕᐅᔪᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐱᓕᕆᕝᕕᐅᓪᓗᐊᑕᖅᑐᑦ. 

3. ᒪᑭᒋᐊᖅᑕ ᐅᖃᐅᔾᔨᒋᐊᖅᑎᐅᓂᐊᖅᑐᑦ ᐊᒻᒪᓗ ᐃᑲᔪᕐᓂᐊᖅᑐᑦ ᑲᒪᔨᐅᓂᕐᒥᑦ ᑖᒪᒃᑯᐊ ᐃᖅᑲᓇᐃᔮᔅᓴᖃᕐᕕᐅᔪᑦ 
ᐃᖅᑲᓇᐃᔭᖅᑎᔅᓴᖅᓯᐅᖃᑦᑕᓂᑦ ᐊᖅᑯᓯᐅᕐᓗᒋᑦ ᐃᓄᐃᑦ ᐃᓕᓐᓂᐊᕈᑎᖏᓐᓂᑦ ᐱᔭᕇᖅᓯᔪᑦ ᑕᒪᒃᑯᓄᖓ 
ᑐᕌᖓᓂᖃᑦᑎᐊᖅᑐᓂᑦ ᐃᓕᓐᓂᐊᕈᑎᖏᑕ ᐃᖅᑲᓇᐃᔭᕐᕕᑦᑖᖁᓪᓗᒋᑦ, ᐊᔪᕈᓐᓃᖅᓴᖅᓯᒪᓂᖏᑦ ᖃᐅᔨᒪᓂᖅᑖᖏᓪᓗ 
ᐊᑐᖅᑕᐅᔪᓐᓇᖅᓯᑎᐊᖁᓪᓗᒋᑦ. 
 

5. ᐱᓕᕆᔾᔪᓯᐅᓂᐊᖅᑐᑦ ᐊᒻᒪᓗ ᐊᑐᐊᖅᑕᐅᔭᕆᐊᓖᑦ 
 

A. ᑐᔅᓯᕋᖅᑐᑦ ᐊᔪᙱᑎᑕᐅᔾᔪᑎᖏᑦ: ᐃᓄᒃ ᑐᔅᓯᕋᕈᓐᓇᖅᑐᖅ ᑮᓇᐅᔭᖅᑎᒍᑦ ᐃᓕᓐᓂᐊᕈᑎᖏᑦ ᐊᑭᓕᖅᑕᐅᖁᓪᓗᒋᑦ 
ᐃᒪᐃᓕᖓᑉᐸᑕ:  
• ᓯᓇᑦᑐᓴᕐᕕᒻᒥ ᐃᓕᓐᓂᐊᕐᓗᑎᑦ ᐃᓕᓴᕆᔭᐅᔾᔪᑎᑖᕋᓱᓐᓂᕐᒧᑦ; 

• ᐊᓯᖏᓐᓂᑦ ᑮᓇᐅᔭᖅᑖᕕᔅᓴᑲᓐᓂᕐᓂᑦ ᕿᓂᖅᑎᓪᓗᒍ ᐊᒻᒪᓗ ᑮᓇᐅᔭᖅᑖᒃᑲᓐᓂᕆᐊᖃᖅᐸᑦ ᐊᒥᒐᖅᓯᑉᐸᑦ; 
• ᐃᓕᓴᕆᔭᐅᔾᔪᑎᑖᕋᓱᓂᕐᒧᑦ ᐃᓕᓐᓂᐊᖅᐸᑦ ᓯᓇᑦᑐᓴᕐᕕᒻᒥᑦ ᓯᓇᑦᑐᓴᕐᕕᔾᔪᐊᕐᒥᓘᓐᓃᑦ ᐅᕚᓘᓐᓃᑦ ᐊᖏᖅᑕᐅᓯᒪᔪᑦ 

ᐊᑐᐊᖓᓂᖃᖅᑐᑦ ᒪᑭᒋᐊᖅᑕ ᖃᓄᖅᑑᕆᑎᓕᐊᕆᓯᒪᖓᑕ ᓯᕗᓪᓕᖅᐸᐅᑎᓯᒪᔭᖏᓐᓂᑦ ᐊᒻᒪᓗ ᑭᙴᒪᒋᔭᐅᓪᓚᕆᑦᑐᑦ 
ᓇᓗᓇᐃᖅᑕᐅᓯᒪᔪᑦ ᐃᖅᑲᓇᐃᔭᕐᕕᐅᔪᓂᑦ ᓄᓇᕗᒻᒥ ᒐᕙᒪᒃᑯᓐᓂ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.  

B. ᐊᑭᓕᖅᑕᐅᔪᓐᓇᖅᑐᑦ: ᒪᑭᒋᐊᖅᑕ ᐃᓕᓐᓂᐊᕈᑎᓄᑦ ᑮᓇᐅᔭᖅᑕᖃᕋᓗᐊᕐᒪᖔᖅ ᑐᕌᖓᑎᑕᐅᔪᓂᑦ ᖃᐅᔨᒪᓇᓱᐊᑦᑎᐊᕐᓂᐊᖅᑐᑦ 
ᐊᓯᔾᔨᑕᙱᑦᑐᒥᑦ ᐊᒻᒪᓗ ᓈᒻᒪᑦᑐᒥᑦ ᐊᒻᒪᓗ ᐃᓚᖃᕐᓗᓂ, ᑭᓯᐊᓂ ᑖᔅᓱᒧᖓᑐᐊᖑᙱᑦᑐᖅ, ᐊᑭᓕᕆᐊᓖᑦ ᐃᓕᓐᓂᐊᕐᕕᖓᓐᓄᑦ 
ᐃᓕᓐᓂᐊᖅᑎᐅᖃᑕᐅᓂᕐᒧᑦ, ᐅᖃᓕᒫᒐᕐᓄᑦ ᐊᒻᒪ ᐃᓕᓐᓂᐊᕈᑏᑦ, ᐊᑭᓕᕆᐊᓖᑦ, ᐃᓪᓗᒧᑦ ᐊᒻᒪᓗ ᐃᓅᓇᓱᐊᕐᓂᕐᒧᑦ 
ᐊᑭᓕᕆᐊᓖᑦ, ᐊᐅᓪᓚᕈᑎᓄᓪᓗ.

C.   ᑐᔅᓯᕋᐅᑏᑦ ᕿᒥᕐᕈᔭᐅᓂᖏᑦ 

1. ᑐᔅᓯᕋᐅᑏᑦ ᑐᓂᔭᐅᓗᑎᑦ ᐱᖃᓯᐅᑎᓗᒋᑦ ᑎᑎᖅᑲᐃᑦ ᐊᓯᖏᑦ ᐊᑐᕆᐊᓕᓕᒫᑦ. 
2. ᒪᑭᒋᐊᖅᑕ ᐃᖅᑲᓇᐃᔭᖅᑎᖏᓐᓄᑦ ᓯᕗᓪᓕᖅᐹᒥᑦ ᖃᐅᔨᓴᖅᑕᐅᓗᑎᑦ. 
3. ᕿᒥᕐᕈᔩᑦ ᑲᑎᒪᔨᕋᓛᑦ ᖃᐅᔨᓴᕐᓗᑎᑦ.  
4. ᕿᒥᕐᕈᔩᑦ ᑲᑎᒪᔨᕋᓛᑦ ᐃᓱᒪᓕᐅᕈᑎᖃᕐᓗᑎᑦ ᐊᑐᓂᒃ ᑐᔅᓯᕋᐅᑎᓕᐊᖑᓯᒪᔪᓂᑦ.  

 

ᑕᑯᓗᒋᑦ ᒪᑭᒋᐊᖅᑕ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᕐᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᖅᑕᐅᔭᕆᐊᓕᖁᑎᖏᑦ 
ᓇᓗᓇᐃᖅᑐᓯᒪᓂᖃᑦᑎᐊᖅᑐᑦ ᐃᓗᓕᖏᑦ ᑐᔅᓯᕋᐅᑎᓕᕆᓂᕐᒧᑦ ᖃᓄᐃᓕᖓᔭᕆᐊᖃᕐᒪᖔᖅ ᐊᒻᒪᓗ ᐱᓕᕆᐊᔅᓴᖏᑦ ᑲᒪᒋᔭᔅᓴᖏᓪᓗ 
ᐊᑐᓂᒃ ᑐᔅᓯᕋᖅᑐᓪᓗ ᑲᒪᔨᐅᔪᓪᓗ.  

6. ᑮᓇᐅᔭᑦ ᑐᕌᖓᑎᑕᐅᓂᖏᑦ  
A. ᐊᕐᕌᒍᓄᑦ−ᐊᒥᓱᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᑲᒪᒋᔭᐅᓂᖓ: ᐃᓕᓐᓂᐊᖅᑏᑦ ᐱᑎᑕᐅᔪᓐᓇᑐᐃᓐᓇᕆᐊᓖᑦ ᐊᕐᕌᒍᓄᑦ−ᐊᒥᓱᓄᑦ 

ᑮᓇᐅᔭᖃᖅᑎᑕᐅᓗᑎᑦ. ᐊᒥᓲᓂᖅᐹᕆᔪᓐᓇᖅᑕᖓ ᐊᕐᕌᒍᑦ ᐃᓕᓐᓂᐊᖅᑎ ᑮᓇᐅᔭᖃᖅᑎᑕᐅᔪᓐᓇᕐᓂᖓ ᑐᓂᔭᐅᓗᓂ 
ᐊᕐᕌᒍᓄᑦ−ᐊᒥᓱᓄᑦ ᐋᖅᑭᓱᖅᑕᐅᔪᓐᓇᖅᑐᖅ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᐊᔾᔨᒌᙱᑦᑐᓂᑦ ᐋᖅᑭᔅᓱᐃᔪᓐᓇᖅᑐᑦ 
ᐃᓕᓐᓂᐊᖅᑎᐅᑉ ᐃᓕᓐᓂᐊᖅᑕᖓᑕ ᖃᓄᐃᑦᑑᓂᖓ ᒪᓕᓪᓗᒍ. 

B. ᑮᓇᐅᔭᑦ ᑐᓂᐅᖅᑲᖅᑕᐅᓂᖏᑦ: sᑮᓇᐅᔭᑦ ᑐᓂᐅᖅᑲᖅᑕᐅᖃᑦᑕᕐᓂᐊᖅᑐᑦ ᐋᖅᑭᓱᖅᓯᒪᕙᒌᖅᑐᒥᑦ ᐅᓪᓗᖅᓯᐅᑎᒥᑦ ᐊᑐᕐᓗᑎᑦ 
ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᖅᑎᐅᑉ ᐊᖏᖃᑎᒌᒍᑎᓕᐊᕆᓯᒪᔭᖓ ᐊᑐᕐᓗᒍ ᐃᓚᖃᕈᓐᓇᖅᑐᓂᑦ ᑕᒪᓐᓇ 
ᑐᕌᖅᑎᑕᐅᑦᑕᐅᑎᒋᓗᓂ, ᓯᕗᕐᖓᒍᑦ ᐊᑭᓕᖅᑕᐅᓗᓂ, ᐅᕝᕙᓘᓐᓃᑦ ᑮᓇᐅᔭᓂᑦ ᐊᑭᓖᒌᖅᓯᒪᑎᓪᓗᒍ ᐅᑎᖅᑎᑦᑎᕕᐅᓗᓂ..  

C. ᑮᓇᐅᔭᑦ ᐃᓱᖃᖅᑎᑕᐅᓂᖏᑦ: ᑖᓐᓇ ᐋᖅᑭᓱᖅᑕᐅᔪᓐᓇᖅᑐᖅ ᐃᓱᖃᖅᑎᑕᐅᓂᖓ ᖃᓄᑎᒋ ᐊᖏᓛᖑᔪᓐᓇᖅᑐᒥᑦ 
ᑮᓇᐅᔭᖃᖅᑎᑕᐅᔪᓐᓇᕐᓂᖓ ᑖᔅᓱᒧᖓ ᑐᓂᔭᐅᔪᓐᓇᖅᑐᑦ ᐃᓕᓐᓂᐊᖅᑎᒧᑦ. ᑕᒪᓐᓇ ᐊᕐᕌᒍᑕᒫᖅ ᐃᓱᒪᓕᐅᖅᑕᐅᔾᔪᑕᐅᔪᓐᓇᖅᑐᖅ 
ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᑐᓴᐅᒪᖃᑎᒌᒍᑕᐅᓗᓂ ᐃᓕᓐᓂᐊᖅᑎᐅᔪᓄᑦ. 

ᑕᑯᓗᒋᑦ ᑖᒃᑯᐊ ᓯᓇᑦᑐᓴᕐᕕᒻᒥᑦ ᐃᓕᓐᓂᐊᖅᑎᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᖅᑕᐅᖁᔭᐅᔪᑦ ᓇᓗᓇᐃᔭᖅᓯᒪᓂᖃᑦᑎᐊᖅᑐᑦ 
ᑐᓂᐅᖅᑲᐅᓂᖓᑕ ᑮᓇᐅᔭᑦ ᒥᔅᓵᓄᑦ.   
7. APPEAL PROCESSᐅᓐᓂᕐᓘᑕᐅᔪᑦ ᑲᒪᒋᔭᐅᓂᖓ 
ᐅᓐᓂᕐᓘᑕᐅᔪᑦ ᑲᒪᒋᔭᐅᓂᖓ ᐋᖅᑭᔅᓯᒪᔪᖅ ᐃᓕᓐᓂᐊᖅᑏᑦ ᓈᒻᒪᑦᑐᒥᑦ ᐊᒻᒪᓗ ᑕᑯᔅᓴᓂᖃᑦᑎᐊᖅᑐᒥᑦ ᐱᓕᕆᔾᔪᑎᒥᑦ ᐊᑐᕈᓐᓇᖁᓪᓗᒋᑦ 
ᐊᔾᔨᐅᖏᑦᑐᒥᑦ ᐅᕝᕙᓘᓐᓃᑦ ᐱᔾᔪᑎᖃᖅᐸᑕ ᖃᓄᐃᓐᓂᐅᔪᒥᑦ ᐊᑦᑐᐃᓯᒪᓂᖃᕈᓐᓇᖅᑐᒥᑦ ᑮᓇᐅᔭᖅᑎᒍᑦ ᐃᑲᔫᓯᐊᕋᔅᓴᖏᓐᓂᑦ 
ᐱᔪᓐᓇᙱᔾᔪᑎᒋᓗᒍ. 

A. ᐅᓐᓂᕐᓘᑎᒥᑦ ᑐᓂᓯᓂᖅ: ᐅᓐᓂᕐᓘᑎᖓ ᐱᒋᐊᖅᑕᐅᔪᓐᓇᖁᓪᓗᒍ, ᐃᓕᓐᓂᐊᖅᑎ ᑐᓂᓯᔭᕆᐊᓕᒃ ᑎᑎᕋᖅᓯᒪᔪᒥᒃ 
ᐅᓐᓂᕐᓘᑎᖓᓐᓂᒃ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ ᐅᓪᓗᐃᑦ 30 ᐊᓂᒍᓚᐅᙱᓐᓂᖏᓐᓂᑦ ᐃᓱᒪᓕᐅᕈᑕᐅᓯᒪᔫᑉ ᑭᖑᓂᐊᒍᑦ. 
ᐅᓐᓂᕐᓘᑎᖓ ᐃᓚᖃᕆᐊᓕᒃ ᓇᓗᓇᐃᔭᖅᓯᒪᑦᑎᐊᖅᑐᒥᑦ ᐱᔾᔪᑎᖏᓐᓂᑦ ᐅᓐᓄᕐᓘᑎᒋᔭᖓᑕ ᐊᒻᒪᓗ ᑐᓂᖃᓯᐅᑎᓗᒋ 
ᐃᑲᔪᕈᓐᓇᖅᑐᑦ ᑎᑎᖅᑲᐃᑦ ᐱᔾᔪᑎᖓᓄᑦ. 

B. ᕿᒥᕐᕈᔭᐅᓂᖓ ᖃᐅᔨᓴᖅᑕᐅᓂᖓᓗ: ᐊᖏᔪᖅᑳᖅ, ᓄᓇᕗᑦ ᑐᙵᕕᒃᑯᑦ ᑎᒥᖓ ᖃᐅᔨᓴᕐᓂᐊᖅᑐᑦ ᐅᓐᓂᕐᓘᑕᐅᓯᒪᔪᒥᒃ 
ᐊᒻᒪᓗ ᐊᓯᖏᓐᓂᑦ ᑎᑎᖅᑲᓂᒃ ᐃᓚᓕᐅᔾᔭᐅᓯᒪᔪᓂᑦ. ᐃᓱᒪᓕᐅᕈᑕᐅᓂᐊᖅᑐᖅ ᓈᒻᒪᑦᑐᒃᑯᑦ ᐊᒻᒪᓗ 
ᐃᓚᐃᓐᓇᖅᓯᐅᖅᓯᒪᙱᓪᓗᑎᑦ ᖃᐅᔨᓴᕐᓂᕐᒥᑦ. 

C. ᑐᑭᓯᒋᐊᒃᑲᓐᓂᕈᑎᔅᓴᐃᑦ: ᐊᔪᕐᓇᖏᑉᐸᑦ, ᐊᖓᔪᖅᑳᖅ, ᓄᓇᕗᑦ ᑐᙵᕕᒃᑯᑦ ᑎᒥᖓ ᑐᑭᓯᒋᐊᒃᑲᓐᓂᕈᑎᔅᓴᓂᑦ ᑐᔅᓯᕋᕈᓐᓇᖅᑐᑦ 
ᐅᕝᕙᓘᓐᓃᑦ ᓇᓗᓇᐃᖅᓯᒋᐊᒃᑲᓐᓂᖅᑎᑕᐅᓗᓂ ᐃᓕᓐᓂᐊᖅᑎ. 

D. ᐅᓐᓂᕐᓘᑕᐅᓯᒪᔪᒥᑦ ᐃᓱᒪᓕᐅᕈᑎᖃᕐᓂᖅ: ᐊᖓᔪᖅᑳᖅ, ᓄᓇᕗᑦ ᑐᙵᕕᒃᑯᑦ ᑎᒥᖓ ᑎᑎᖅᑲᓕᐅᕐᓗᑎᑦ ᐃᓱᒪᓕᐅᕈᑎᒥᓂᒃ 
ᐃᓕᓐᓂᐊᖅᑐᒧᑦ ᑐᕌᖓᔪᒥᑦ ᐅᓪᓗᐃᑦ 30 ᐃᓗᐊᓂ, ᓇᓗᓇᐃᖅᓯᓯᒪᔪᒥᑦ ᑖᓐᓇ ᐅᓐᓂᕐᓘᑎᓕᐊᕆᓯᒪᔭᖓ ᐊᖏᖅᑕᐅᒻᒪᖔᖅ, 
ᐊᖏᖅᑕᐅᖏᒻᒪᖔᖅ, ᐅᕝᕙᓘᓐᓃᑦ ᑐᑭᓯᒋᐊᒃᑲᓐᓂᕈᑎᔅᓴᓂᑦ ᓱᓕ ᐱᒃᑲᓐᓂᕆᐊᖃᕐᒪᖔᑕ. 

E. ᐅᓐᓂᕐᓘᑕᐅᔪᖅ ᐊᖏᖅᑕᐅᓂᖓ: ᐅᓐᓂᕐᓘᑕᐅᓯᒪᔪᖅ ᐊᖏᖅᑕᐅᑉᐸᑦ, ᐃᓕᓐᓂᐊᖅᑎ ᑖᓐᓇ ᑐᓂᔭᐅᓂᐊᖅᑐᖅ 
ᐋᖅᑭᒋᐊᖅᓯᒪᔪᓂᑦ ᑮᓇᐅᔭᓂᑦ ᐃᑲᔫᓯᐊᔅᓴᖏᓐᓂᑦ ᐅᖃᐅᓯᐅᓯᒪᔪᑦ ᐋᖅᑭᒋᐊᕈᑎᒋᔭᐅᖁᔭᐅᔪᑦ ᐅᓐᓂᕐᓘᑎᖓᓐᓃᑦᑐᓂᑦ. 

F. ᑭᖑᓪᓕᖅᐹᒥ ᐃᓱᒪᓕᐅᕈᑎᖃᕐᓂᖅ: ᐃᓱᒪᓕᐅᕈᑕᐅᔪᑦ ᐊᖓᔪᖅᑳᕐᒧᑦ, ᓄᓇᕗᑦ ᑐᙵᕕᒃᑯᑦ ᑎᒥᖓ ᑖᓐᓇ ᑭᖑᓪᓕᖅᐹᓪᓗᓂ 
ᐊᒻᒪᓗ ᐊᑦᑐᖏᖅᓯᓪᓗᓂ ᑮᓇᐅᔭᖃᖅᑎᑦᑎᓂᕆᒐᔭᖅᑕᖓᑕ ᐅᓪᓗᖏᓐᓄᑦ. ᐃᓕᓐᓂᐊᖅᑏᑦ ᑮᓇᐅᔭᓂᑦ ᐊᖏᖅᑕᐅᓯᒪᖏᑦᑐᑦ 
ᐃᑲᔫᓯᐊᔅᓴᓂᑦ.  

 
ᑐᓴᖅᑕᐅᔭᕆᐊᖃᙱᑦᑐᖅ: ᑕᒪᕐᒥ ᑐᑭᓯᔾᔪᑎᔅᓴᐅᔪᓐᓇᖅᑐᑦ ᑐᓂᔭᐅᓯᒪᔪᑦ ᐅᓐᓂᕐᓘᑎᓕᐊᖑᓯᒪᔫᑉ ᑲᒪᒋᔭᐅᓂᖓᓄᑦ 
ᑐᓴᖅᑕᐅᔭᕆᐊᖃᙱᓪᓗᒍ ᐊᓯᐊᓄᑦ ᓇᒧᑐᐃᓐᓇᖅ ᑲᒪᒋᔭᐅᓂᐊᖅᑐᖅ ᐊᒻᒪᓗ ᑖᒃᑯᐊ ᑐᓴᖅᑎᑕᐅᔭᕆᐊᓕᑐᐊᑦ ᐊᑦᑐᐊᔪᑦ ᐃᓄᐃᑦ 
ᑐᓴᖅᑎᑕᐅᓗᑎᑦ ᓇᒻᒥᓂᖅ ᐅᓐᓂᕐᓘᑎᓕᕆᓂᕐᒥᑦ ᑲᒪᖃᑕᐅᔪᑦ ᕿᒥᕐᕈᓂᕐᒥᑦ ᐊᒻᒪᓗ ᐃᓱᒪᓕᐅᕐᕕᖃᕐᓂᐅᑉ−ᐋᖅᑭᑦᑕᐅᓂᖏᑦ 
ᑲᒪᒋᔭᐅᑎᓪᓗᒋᑦ. 
 
8.  ᐊᑐᐊᒐᕐᒥᑦ ᐊᑐᖅᑎᑦᑎᓂᖅ ᐊᒻᒪᓗ ᐊᔪᖅᑎᑕᐅᓕᕐᓂᖏᑦ 
 

ᐃᓕᓐᓂᐊᖅᑎᐅᔪᖅ ᖃᓄᑐᐃᓐᓇᖅ ᐱᔾᔪᑎᔅᓴᖃᑦᑎᐊᖏᓪᓗᓂ ᐃᓕᓐᓂᐊᕈᑎᒥᓂᒃ ᐱᔭᕇᖅᓯᔪᓐᓇᓂᙱᑉᐸᑦ, ᒪᑭᒋᐊᖅᑕᑯᓐᓄᑦ ᑮᓇᐅᔭᓂᑦ 
ᐅᑎᖅᑎᑦᑎᔭᕆᐊᓕᒃ ᑮᓇᐅᔭᓂᑦ ᐃᑲᔫᓯᐊᕆᓯᒪᖏᓐᓂᑦ ᐅᕝᕙᓘᓐᓃᑦ ᐊᒡᒍᑐᖅᓯᒪᔪᓗᒋᑦ ᐊᑭᓕᖅᓱᕐᓗᒋᑦ ᖃᑦᑏᓐᓇᐅᓂᖅᓴᐅᓗᒋᑦ. 
ᐃᓕᓐᓂᐊᖅᑎ ᐱᔭᕇᖅᓯᔪᓐᓇᕐᓂᖏᑉᐸᑦ ᐃᓕᓐᓂᐊᖅᑎᓄᑦ ᐊᖏᖃᑎᒌᒍᑎᖓᓐᓂᒃ ᓂᕆᐅᓇᙱᑐᒃᑯᑦ ᐱᔾᔪᑎᖃᕐᓗᓂ, 
ᕿᒥᕐᕈᔭᐅᖁᔨᔪᓐᓇᖅᑐᑦ ᖃᓄᐃᓐᓂᕆᔭᖓᓐᓂᒃ ᑖᒃᑯᓄᖓ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ ᑖᒃᑯᐊ ᓴᒃᑯᑦᑎᔪᓐᓇᑐᐃᓐᓇᕆᐊᖃᕐᒪᑕ 
ᖃᓄᐃᓕᐅᒃᑲᓐᓂᕈᑎᖃᖏᓪᓗᑎᒃ ᐊᓯᐊᒍᑦ. 
 
9.  ᕿᒥᕐᕈᓃᑦ ᐊᒻᒪᓗ ᐅᑎᕐᕕᖃᕐᓃᑦ 
 

ᑖᓐᓇ ᐊᑐᐊᒐᖅ ᕿᒥᕐᕈᔭᐅᒃᑲᓐᓂᖃᑦᑕᕈᓐᓇᖅᑐᖅ ᐊᕐᕌᒍᐃᑦ ᐱᖓᓱᑦ ᓈᑉᐸᑕ. ᐊᓯᔾᔨᖅᑐᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔪᑦ 
ᐊᖏᖅᑕᐅᖅᑳᕆᐊᖃᕋᔭᖅᑐᑦ ᐱᓕᕆᐊᔅᓴᓂᑦᑎᑕᐅᓯᒪᔪᓄᑦ ᑲᑎᒪᔨᓄᑦ ᒪᑭᒋᐊᖅᑐ ᐃᓄᐃᑦ ᐃᓕᓴᕈᑎᒃᓴᖏᓐᓄᑦ ᑯᐊᐱᕇᓴᒃᑯᓐᓄᑦ.  
 
10.  ᐃᓚᓕᐅᑎᓯᒪᔪᑦ ᐊᒻᒪᓗ ᐅᐃᒍᖏᑦ 

a. ᐊᑐᐊᖅᑕᐅᔭᕆᐊᓖᑦ ᑐᔅᓯᕋᖅᑐᓄᑦ 
b. ᑐᔅᓯᕋᐅᑎᓕᐅᕈᑎ ᑕᑕᕆᐊᓕᒃ 
c. ᐃᓕᓐᓂᐊᖅᑎᐅᑉ ᐊᖏᖃᑎᒌᒍᑎᖓ 

 

11.  ᐊᖏᖅᑕᐅᓂᖓ ᐊᑐᐊᒐᐅᑉ 
 

ᐊᑎᖓ: ___________________________________              ᐊᑎᓕᐅᕈᓯᖓ: ________________________________
              

ᐃᖅᑲᓇᐃᔮᖓ: __________________________________                 ᐅᓪᓗᖓ:________________________________ 

ᑲᑎᒪᔩᑦ ᐱᖁᔨᕗᖔᕈᑎᖓᑕ # : ______________________________ 

ᐅᖃᕐᕕᔅᓴᐅᔪᑦ 
ᑐᑭᒧᐊᑎᑦᑎᔨ, ᒪᑭᒋᐊᖅᑕ, ᐃᓄᓐᓂᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᕝᕕᖓ 
ᐊᐅᓚᑦᑎᔨᒻᒪᕆᐅᑉ ᑎᑎᕋᕐᕕᖓ, ᓄᓇᕗᑦ ᑐᙵᕕᒃᑯᑦ ᑎᒥᖓ  
(867) 975-4927 

 


